
В 2016 году для развития и улучшения качества жизни казахстанцев 
был создан частный Благотворительный фонд «Халык». За годы своей 
деятельности на реализацию благотворительных проектов в областях 
образования и науки, социальной защиты, культуры, здравоохранения и 
спорта, Фонд выделил более 45 миллиардов тенге.

 Особое внимание Благотворительный фонд «Халык» уделяет 
образовательным программам, считая это направление одним из ключевых 
в своей деятельности. Оказывая поддержку отечественному образованию, 
Фонд вносит свой посильный вклад в развитие качественного образования 
в Казахстане. Тем самым способствуя росту числа людей, способных 
менять жизнь в стране к лучшему – профессионалов в различных 
сферах, потенциальных лидеров и «великих умов». Одной из значимых 
инициатив фонда «Халык» в образовательной сфере стал проект Ozgeris 
powered by Halyk Fund – первый в стране бизнес-инкубатор для учащихся 
9-11 классов, который помогает развивать необходимые в современном 
мире предпринимательские навыки. Так, на содействие малому бизнесу 
школьников было выделено более 200 грантов. Для поддержки талантливых 
и мотивированных детей Фонд неоднократно выделял гранты на обучение 
в Международной школе «Мирас» и в Astana IT University, а также помог 
казахстанским школьникам принять участие в престижном конкурсе «USTEM 
Robotics» в США. Авторские работы в рамках проекта «Тәлімгер», которому 
Фонд оказал поддержку, легли в основу учебной программы, учебников и 
учебно-методических книг по предмету «Основы предпринимательства и 
бизнеса», преподаваемого в 10-11 классах казахстанских школ и колледжей. 

 Помимо помощи школьникам, учащимся колледжей и студентам Фонд 
считает важным внести свой вклад в повышение квалификации педагогов, 
совершенствование их знаний и навыков, поскольку именно они являются 
проводниками знаний будущих поколений казахстанцев. При поддержке 
Фонда «Халык» в южной столице был организован ежегодный городской 
конкурс педагогов «Almaty Digital Ustaz. 

 Важной инициативой стал реализуемый проект по обучению основам 
финансовой грамотности преподавателей из восьми областей Казахстана, 
что должно оказать существенное влияние на воспитание финансовой 



3

ISSN 1991-3494 1. 2024

грамотности и предпринимательского мышления у нового поколения 
граждан страны. 

 Необходимую помощь Фонд «Халык» оказывает и тем, кто особенно 
остро в ней нуждается. В рамках социальной защиты населения активно 
проводится работа по поддержке детей, оставшихся без родителей, детей и 
взрослых из социально уязвимых слоев населения, людей с ограниченными 
возможностями, а также обеспечению нуждающихся социальным жильем, 
строительству социально важных объектов, таких как детские сады, детские 
площадки и физкультурно-оздоровительные комплексы. 

 В копилку добрых дел Фонда «Халык» можно добавить оказание помощи 
детскому спорту, куда относится поддержка в развитии детского футбола и 
карате в нашей стране. Жизненно важную помощь Благотворительный фонд 
«Халык» оказал нашим соотечественникам во время  недавней пандемии 
COVID-19. Тогда, в разгар тяжелой борьбы с коронавирусной инфекцией 
Фонд выделил свыше 11 миллиардов тенге на приобретение необходимого 
медицинского оборудования и дорогостоящих медицинских препаратов, 
автомобилей скорой медицинской помощи и средств защиты, адресную 
материальную помощь социально уязвимым слоям населения и денежные 
выплаты медицинским работникам.

В 2023 году наряду с другими проектами, нацеленными на повышение 
благосостояния казахстанских граждан Фонд решил уделить особое 
внимание науке, поскольку она является частью общественной культуры, а 
уровень ее развития определяет уровень развития государства. 

Поддержка Фондом выпуска журналов Национальной Академии наук 
Республики Казахстан, которые входят в международные фонды Scopus и 
Wos и в которых публикуются статьи отечественных ученых, докторантов 
и магистрантов, а также научных сотрудников высших учебных заведений 
и научно-исследовательских институтов нашей страны является не менее 
значимым вкладом Фонда в развитие казахстанского общества.

С уважением, Благотворительный Фонд «Халык»!

Abstract. The article discusses the areas of application of mobile learning in education, 
the use of mobile technologies in teaching biology. The authors take mobile learning 
as a promising vector of digital pedagogy, describe the advantages of using mobile 
learning technologies in the organization of the educational process and reveal the 
content of mobile applications in the educational process. Today, the influence of new 
technologies in the development of education is increasing day by day. Examples of 
this include online courses and trainings in distance education, video conferences and 
webinars, video lectures, electronic and digital educational resources in teaching. All 
this is happening as a result of the introduction of mobile technologies in educational 
activities. Therefore, the topic of enhancing the integration of mobile technology 
into the educational process is becoming increasingly important in the modern 
day. The purpose of the study is to develop a methodology for the use of mobile 
technologies in the formation of professional competence of future biology teachers 

and prove its effectiveness in practice. Throughout the investigation, the concept of 
"mobile learning technologies" in the learning process was clarified. The theoretical 
and practical foundations of the use of mobile technologies in education have been 
identified. The influence of mobile technologies on the formation of professional 
competencies of future biology teachers at universities was experimentally studied. 
The methodological capabilities of various mobile devices, including smartphones, 
mp3 players, tablets, netbooks, laptops, as well as their suitability to educational 
goals, were explored, as was the contemporary experience of using mobile learning 
technologies in the field of education. As a result of the study, it was proved that mobile 
technologies have a positive effect on ensuring the mobility and competitiveness of 
the future specialist.
Keywords: future biology teachers, mobile learning, mobile technologies, mobile 
applications, professional competence, experimental research

Аннотация. Мақалада білім беруде мобильді оқытуды қолдану бағыттары, 
мобильді технологияларды биологияны оқытуда қолдану қарастырылады. 
Авторлар мобильді оқытуды сандық педагогиканың перспективалық век-
торы ретінде алып, оқу үдерісін ұйымдастыру барысында мобильді оқыту 
техно логияларын пайдаланудың артықшылықтарын сипаттайды және білім 
беру үдерісіндегі мобильді қосымшалардың мазмұнын ашады. Бүгінгі таңда 

жаңа технологиялардың білім беруді дамытудағы ықпалы күн санап артуда. 
Оның мысалы ретінде қашықтықтан білім берудегі онлайн курстар мен 
тренингтерді, бейне конференциялар мен вебинарларды, бейне дәрістерді, 
оқытудағы электрондық және цифрлық білім беру ресурстарын атап өтуге 
болады. Мұның барлығы да білім беру қызметіне мобильді технологияларды 
енгізу нәтижесінде жүзеге асуда. Сондықтан да, қазіргі күні оқыту үдерісінде 
мобильді технологияларды пайдалануды одан әрі жетілдіру мәселесі ерекше 
өзекті болып отыр. Зерттеудің мақсаты ― болашақ биология мұғалімдерінің 
кәсіби құзіреттілігін қалыптастыруда мобильді технологияларды қолданудың 
әдістемесін жасап, оның тиімділігін тәжірибеде дәлелдеу.  Зерттеу барысында 
оқыту үдерісіндегі «мобильді оқыту технологиялары» ұғымы нақтыланды. Білім 
беруде мобильді технологияларды қолданудың теориялық және практикалық 
негіздері анықталды. Мобильді технологиялардың ЖОО-да болашақ биология 
мұғалімдерінің кәсіби құзіреттілігін қалыптастырудағы ықпалы эксперимент 
жүзінде зерделенді. Білім беру саласында мобильді оқыту технологияларын 
қолданудың заманауи тәжірибесі, сондай-ақ, смартфон, mp3 плеер, планшет, 
нетбук, ноутбук секілді әртүрлі мобильді құрылғылардың әдістемелік мүмкін-
діктері мен олардың білім беру мақсаттарына сай бейімділігі зерттелді. Зерттеу 
нәтижесінде мобильді технологиялардың болашақ маманның ұтқырлығы мен 
бәсекеге қабілеттілігін қамтамасыз етуге оң әсері болатындығы дәлелденді.

Түйін сөздер: болашақ биология мұғалімдері, мобильді оқыту, мобильді 
технологиялар, мобильді қосымшалар, кәсіби құзіреттілік, эксперименттік 
зерттеу

Аннотация. В статье рассматриваются направления применения мо-
бильного обучения в образовании, применение мобильных технологий 
в обуч ении биологии. Авторы рассматривают мобильное обучение как 
перспективный вектор цифровой педагогики, описывают преимущества 
использования мобильных технологий обучения в процессе организации 
учебного процесса и раскрывают содержание мобильных приложений в 
образовательном процессе. Сегодня влияние новых технологий на развитие 
образования увеличивается, примером этого являются дистанционное обучение 
и онлайн-курсы, видеоконференции и вебинары, видеолекции, а также 
электронные и цифровые образовательные ресурсы. Все это реализуется в 
результате внедрения мобильных технологий в образовательную деятельность. 
Поэтому в настоящее время особенно актуальным становится вопрос 
дальнейшего совершенствования использования мобильных технологий в 
процессе обучения. Цель исследования ― разработать методику применения 
мобильных технологий в формировании профессиональной компетентности 
будущих учителей биологии и доказать на практике ее эффективность. В ходе 
исследования было уточнено понятие «мобильные технологии обучения». 
Определены теоретические и практические основы применения мобильных 
технологий в образовании. Экспериментально изучено влияние мобильных 
технологий на формирование профессиональных компетенций будущих 
учителей биологии в вузах. Изучена современная практика использования 
мобильных технологий обучения в сфере образования, а также методические 
возможности различных мобильных устройств, таких как смартфоны, mp3-
плееры, планшеты, нетбуки, ноутбуки и их адаптивность к образовательным 
целям. В результате исследования было доказано, что мобильные технологии 
оказывают положительное влияние на обеспечение мобильности и кон-
курентоспособности будущего специалиста.

Ключевые слова: будущие учителя биологии, мобильное обучение, мобиль-
ные технологии, мобильные приложения, профессиональная компетентность, 
экспериментальные исследования

Кіріспе
Бүгінгі ақпараттық қоғамда болашақ маманды даярлауда, олардың кәсіби 

құзыреттілігін дамытуда жаңа технологиялар мен дәстүрлі оқыту түрлерін 
интеграциялау үдерісі басым бағыт алуда.  Заманауи білім беруді дамыту 
үшін білім беру ортасын өзгерту және оның мазмұнын, әдіс-тәсілдерін, оқыту 
құралдарын жаңарту мәселесі өте өзекті.

Қазақстан Республикасының «Білім туралы» Заңында білім мен ғылымды 
интеграциялау, оқытудың жаңа технологияларын жасақтау және оны тиімді 
пайдалана отырып электрондық оқытудың ақпараттық-коммуникациялық 

инфрақұрылымын құру жағдайларын қамтамасыз ету міндеті қойылды 
(Қазақстан Республикасы Білім туралы Заңы,  2007). 

Елімізде 2017 жылғы 12 желтоқсанда бекітілген «Цифрлық Қазақстан» мем-
лекеттік бағдарламасында да жаңа технологиялардың негізгі құраушыларының 
бірі ― мобильдік инфрақұрылымды дамыту жоспарланған болатын. Осы 
мақсатта, мобильдік интернетке қолжетімділік пен қажетті деректерді 
пайдалану жылдамдығын арттыру үшін 4G және 5G стандарттары енгізілді 
(«Цифрлық Қазақстан»  мемлекеттік бағдарламасы, 2017)

Қазіргі кезде мобильді оқытудың мәні дербес мобильді құрылғылардың 
көмегімен кез-келген форматтағы білім беру ақпаратын ұсынуға және алуға 
мүмкіндік беретін оқыту үдерісі деп түсініледі. Мобильді оқыту технологиялары 
инновациялық жетістіктердің  негізін құраушылардың бірі бола отырып, өмір 
тіршілігінің барлық саласында тиімді нәтижелер алуға мүмкіндік беруде. 
Төртінші өнеркәсіптік революция жағдайында ғылыми ақпараттардың қуатты 
ағымы, білім мазмұнының жаңаруы жоғары білім беру тәжірибесінде мобильді 
технологияның кеңінен қолданылуына себеп болды. 

Мобильді технологиялардың білім берудегі маңыздылығын талдамас бұрын, 
алдымен құзыреттілік ұғымын қарастырайық. Себебі, заманауи мұғалімдерді 
кәсіби даярлаудың мазмұны мен нәтижелерін анықтаудың құзыреттілік тәсілі 
оқу үдерісінің мазмұнына да, ұйымдастырылуына да, оның ғылыми-әдістемелік 
қамтамасыз етілуіне де, студенттердің өзіндік жұмыстарын басқару әдістеріне 
де қалыптасқан көзқарастарды қайта қарауды талап етеді. 

Бүгінгі күні «құзыреттілік» және «құзырет» сияқты категориялардың мәнін 
түсінуде белгілі бір ғылыми тәжірибелер қоры жинақталған. Атап айтсақ, 
А.А. Вербицкий, Е.Н. Бидайбеков, В.А. Адольф, Ю.Д. Ермакова, Т.М. Носова, 
Д.Н. Исабаева, М.Н. Мирнова еңбектерінде қазіргі заманауи мұғалімнің 
кәсіби-педагогикалық құзыреттілігін дамыту жолдары ұсынылды. Ғалымдар 
құзыреттілікті «пән бойынша білім, таным, іс-әрекеттердің нәтижелері» 
ретінде анықтайды.

М.Н. Мирнова болашақ биология мамандарын даярлауда құзыреттілікке 
негізделген білім беру бағытын талдай отырып, мобильді оқыту техно-
логиясының оқу үдерісін жеңілдетуде, қолдау мен оңтайландыруда және 
деректер базасының ауқымын кеңейтуде әрдайым қолжетімді және  ыңғайлы 
мобильді құрылғылар мен сымсыз технологиялардың тиімділігін пайдалануды 
ұсынады (Мирнова, 2013). Құзыреттілікке бағытталған білім беру болашақ 
биология пәні мұғалімдерінің кәсіби деңгейін арттыру жүйесін ұтқырлыққа 
бейімдей  отырып, жеке тұлғаның  ерекшеліктерін жеткілікті түрде ескеруі 
тиіс. Кәсібилікті арттыру университеттің ақпараттық-білім беру ортасын 
дамытудың педагогикалық алғышарттарына және студенттердің пәндік 
құзыреттілігіне негізделеді.

Болашақ биология мамандарын даярлауда мобильді оқыту технологиясын 
қолдануды жоғары оқу орындарының білім беру ресурстарын кеңейту құралы 
ретінде дәстүрлі білім беру үдерісімен бірлестікте қарастыруды ерекше зерттеу 
нысаны етіп алуымыз зерттеудің маңыздылығын айқындай түседі. 

Зерттеу әдістері 
Мобильді технологияларды (МТ) білім беруде қолдану мәселелерін жан-

жақты қарастыру  мақсатында  ғылыми-педагогикалық әдебиеттерге кеңінен 
талдау жасалды. Зерттеуімізде теориялық әдістер қатарында: оқу-әдістемелік 
әдебиеттерге талдау, формаландыру, аксиомаландыру, гипотетикалық-
дедуктивтік т.б. әдістер басшылыққа алынды. Эмпирикалық әдістер бойынша 
бақылау, тәжірибе жасау және сауалнама әдістері кеңінен қолданылды.  
Сауалнамаға қатысушы респонденттер саны – 107 студент. Респонденттердің 
жасы 18–21 жас аралығындағы 2–4 курс студенттері. Зерттеу жұмысына 
қатысушылар: Қорқыт Ата атындағы Қызылорда университетінің «Биология, 
география және химия»  кафедрасының «Биология» білім беру бағдарламасының 
студенттері.

Зерттеудің дәлелділігі мен негізділігін анықтауда қолданылған матема-
тикалық-статистикалық өңдеу және зерттеу тақырыбына байланысты ғылыми-
практикалық  эксперимент  зерттеудің ғылыми болжамын теориялық және 
практикалық қолданылуындағы талдаудың нәтижелерін сипаттауға мүмкіндік 
берді.

Болашақ биология мұғалімдерін даярлау үдерісінде МТ тиімді пайдалану 
олардың кәсіби құзіреттіліктерінің қалыптасуына оң ықпалын тигізеді. 
Зерттеу барысында «құзыреттілік» «мобильді технологиялар», «мобильді 
оқыту технологиялары» ұғымдары талданып, нақтыланды. Жалпы МТ білім 
беруде қолданудың тенденциясы  арнайы тәжірибе жұмыстарының көмегімен 
айқындалды. Зерттеудің деректері болашақ биология мұғалімдерінің кәсіби 
құзіреттіліктерін қалыптастырудағы МТ-ның дидактикалық мүмкіндіктерінің 
мол екендігін анықтап берді. 

Әдебиеттерге шолу 
Ғылыми-педагогикалық және әдістемелік еңбектерді талдау білім беруде 

АКТ-ны қолдану жағдайы біршама зерттелгенімен, МТ оқыту үдерісінде 
пайдаланудың мәселелері тым аз қарастырылғанын көрсетті. Бұл, әсіресе, 
жоғары оқу орындарында, оның ішінде болашақ мұғалімдерді даярлау 
үдерісінде анық байқалады. Оның дәлелі ретінде МТ-ның бүгінгі күндегі 
орасан зор мүмкіндіктері мен оларды  болашақ биология мұғалімдерінің кәсіби 
құзіреттілігін қалыптастыру мақсатында қолданудың ғылыми-әдістемелік 
негіздемесінің жеткіліксіздігі арасындағы қарам-қайшылықты айтуымызға 
болады. Жалпы, МТ білім беруде қолданудың тәжірибесі өткен ғасырдың 
соңында білім саласына енгізілуі МТ-ның пайда болуымен байланысты 
қарастырылды. 

Жоғары оқу орындарында студенттердiң болашақ кәсiби iс-әрекетiнде ақпа-
раттық-коммуникациялық технологияларды пайдалану даярлығын қалып-
тастырудың әртүрлі аспектiлерi О.В.Романова (Romanovа, 2011), К.В. Кулеченко 
мен А.Л. Левченко секiлдi зерттеушiлердiң еңбектерiнде қарастырылған 
(Кулеченко, Левченко, 2020).

Биология мамандарын даярлауда АКТ-ны қолдану негіздері А.С. 

Майматаеваның (Майматаева, 2019), А.А. Вербицкийдің (Вербицкий, 2019), 
Р.Ш. Избасарованың (Избасарова, 2017)  еңбектерінде баяндалған.

Ғалымдар Ю.Д. Ермакова, Т.М. Носова (2023) «Биология пәніне  танымдық 
қызығушылықты қалыптастыру және студенттердің оқу іс-әрекетінің 
мотивациясы көптеген факторларға байланысты, олардың негізгілері 
материалдың мазмұны мен көлемі, оқытудың материалдық-техникалық 
базасы, ұйымдастыру формалары, оқыту әдістеріне байланысты» деп есептейді 
(Ермакова, Носова, 2023: 38).

Бірқатар ғалымдардың пікірінше кәсіби құзыреттіліктің мәні мен 
құрылымын түсіну болашақ биология пәні мұғалімдерін оқыту үрдісінде оны 
қалыптастыру әдістемесін құрастыру мен талдаудың бастапқы кезеңі болып 
табылады. 

Кәсіби құзыреттілікті қалыптастырудың дидактикалық құралдарының 
қатарына оқытудың әдіс-тәсілдері, мамандық бойынша өзіндік жұмыс, оқытудың 
инновациялық, интерактивті және еліктеу-ойын түрлері,  визуализация, диалог, 
геймификация, жеке және құзыретті тәсілдер, циклдік технология, кәсіби 
бағдарланған жағдаяттарды модельдеу, мобильді оқыту технологиялары, 
интерактивті және симуляциялық әдістер, схемалық-таңбалық визуализация 
және т.б. түрлері арнайы құзыреттілікті дамытудың құралдары жатады.

К.В. Кулеченко мен А.Л. Левченконың (2020) пікірінше жаңа форматтағы 
білім беру жүйесі мобильді құрал-жабдықтарды қолдану арқылы интерактивті 
түрде жүргізілуі тиіс (Кулеченко, Левченко, 2020: 53). Аудиториялық 
сабақтардың мазмұны теориялық материалдың да, практикалық ұсыныстардың 
да үлкен көлемін және биология пәні бойынша оқу жұмысында заманауи білім 
беру технологияларын пайдаланудың нақты мысалдарын (оқу сабақтарын, 
семинар сабақтарын және басқа да белсенді жұмыс түрлерін) қамтиды. 

Агнес Кукульска-Хульме (2005) еңбегінде мобильді құрылғылар ресурстарға 
қол жеткізу құралдары ретінде сипатталған (Agnes Kukulska-Hulme, Jorn 
Traxler, 2005). Оқушылар іздеу жүйелерін немесе солар сияқты әртүрлі 
қолданбаларды пайдалану арқылы қосымша ақпаратты таба алады. Сонымен 
қатар, жаңалықтар арнасын немесе тіл үйрену функцияларын,  әлеуметтік 
желілер арқылы басқа оқушылармен идеяларды бөлісуді қамтамасыз ете алады. 

МТ қолданудағы оқыту формаларының маңызды түрі – өзіндік жұмыстарды 
ұйымдастыру. Студенттерге ұсынылған ақпарат көздері мен өздерінің 
оқыту тәжірибесін пайдалана отырып, курс бағдарламасына сәйкес жүзеге 
асырылатын кәсіби жобалық әрекеттерді ұйымдастыра алатындай жағдай 
жасауымыз керек. Өзіндік жұмыс биологияны оқытуда құзыреттілік көзқарас 
идеяларын жүзеге асыратын практикалық маңызды әдістемелік әзірлемелерді 
жасауға бағытталуы керек. Студенттер сабақта және сабақтан тыс өзіндік 
жұмысқа тапсырмалар мен оларды орындау бойынша ұсыныстар алады. Курс 
соңында жұмыс нәтижелерін студент таңдаған формада ұсынады (реферат, 
сабақ сценарийі, жоба, электронды презентация, есеп, веб-сайт және т.б.). 
М.Ә. Ғалымжанова (2008) бойынша биология пәні мұғалімдерінің біліктілігін 

арттыру жүйесінің негізгі ұстанымдары мыналар: даралау, сабақтастық, өзін-
өзі дамыту; болжау сипаты; өндірістік қабілеттілік; модульдік; ашықтық; 
мазмұнның, құралдардың, әдістер мен формалардың икемділігі мен әртүрлілігі 
және т.б. ( Ғалымжанова, 2008).

Теориялық талдау нәтижелерін қорыта келе, біз өз кезегімізде болашақ 
биология мұғалімдерінің кәсіби құзіреттіліктерін қалыптастыруда МТ 
қолданудың мазмұндық үлгісін жасақтадық (Сурет 1): 

Сурет 1 – Болашақ биология мұғалімдерінің кәсіби құзіреттіліктерін қалыптастыруда МТ 
қолданудың мазмұндық үлгісі

Зерттеу нәтижелерін талқылау
Ғалымдар қарастырған оқыту әдістемелерінің мазмұнын талдау негізінде 

кәсіби білім, білік және дағдының негізгі жүйесін қалыптастыруға, 
өнімділікке мүмкіндік беретін алгоритмдік технологияларға біртіндеп көшуді 
көрсететін оқу үдерісін жүзеге асырудың технологиялық схемасы құрылды. 
Мобильді технологияның қолданысын талдаудың басты критерийлері – 
танымдық іс-әрекеттің дербес эвристикалық сипатына негізделген білім беру 
технологияларының тиімділігін анықтау және оның кәсіби құзіреттілікті 
қалыптастыруға әкелетін практикалық бағытталған белсенді оқыту әдістерінің 
түрлерін кеңінен қолдану практикасын талдау. МТ қолданудағы бұл жүйелілік 
негізгі кәсіби құзыреттіліктің құрамы мен мазмұнын сипаттауға, кәсіби 
құзыреттіліктің  дамуының ең төменгі деңгейінен оның ең жоғары деңгейіне 
дейінгі көрінісін арттыруға әкелді. Биология мұғалімдерін даярлауда МТ 
қолдану негізінде кәсіби құзіреттіліктерді қалыптастыру мақсатындағы  зерттеу 
жұмысының нәтижелерін талдау мақсатында 2019–2020 (диагностикалық 
кезең),  2020–2021, 2021–2022 оқу жылдарында (қалыптастырушы кезең), 
2022–2023 оқу жылында (қорытынды кезең) Қорқыт Ата атындағы Қызылорда 



41

ISSN 1991-3494                                                             1. 2024

университетінің «Биология, география және химия»  кафедрасының «Биология», 
«Химия-биология» білім беру бағдарламаларының 2,3,4 курс студенттерімен 
эксперименттік жұмыс жүргізілді. Эксперимент 3 негізгі кезеңдерді қамтыды 
(Кесте 1).

Кесте 1- Эксперименттің кезеңдері
Кезеңдері Мазмұны БТ+ЭТ

I кезең:
диагностикалық кезең, 
2019–2020 жж.

Мобильді технологиялар және олардың оқытудағы 
тиімділігі жөніндегі білімдерін анықтау мақсатында сту-
денттер арасында сауалнама жүргізілді. 

52+55

II кезең:
қалыптастырушы кезең, 
2020–2021 жж.,
2021–2022 жж.,

Мобильді технологиялар негізінде болашақ биология 
мұғалімдерінің кәсіби құзіреттіліктерін қалыптастыру 
мақсатында «Биологияны оқытудағы сандық білім беру 
ресурстары» атты таңдау курсы және  жоғары оқу орнының 
компоненті аясында «Цифрлық білім беру ортасының 
педагогикалық дизайны» курсы өткізілді. Аталған курстар 
нәтижесі бойынша сауалнама жүргізілді.

52+55

III кезең:
қорытынды  кезең,
2022–2023 жж.

Қалыптастырушы және бақылау эксперименттің нәтиже-
лері мен сынақ нәтижелерінің эксперименттік деректеріне 
талдау жасалды және салыстырылды, эксперименттің  не-
гізгі қорытындылары мен ұсыныстары жинақталды.

52+55

Барлығы 107
 
Сауалнама барысында студенттердің мобильді технологиялар, мобильді 

қосымшалар жөнінде не білетіндігі, мобильді құрылғыны қандай мақсатта жиі 
қолданатындығы, ЖОО оқу үдерісінде мобильді қосымшалардың қолданылуы, 
мобильді қосымшаларды студенттердің оқу әрекетінде және мектепте 
биология пәні мұғалімдерінің кәсіби әрекетінде қолдануының маңыздылығы 
және мобильді қосымшалармен жұмыс жасау деңгейін анықтау мақсатында 
сауалдар қойылды. 

Қалыптастырушы кезеңде мобильді технологиялар негізінде болашақ 
биология мұғалімдерінің кәсіби құзіреттіліктерін қалыптастыру мақсатында 
«Биологияны оқытудағы сандық білім беру ресурстары» атты таңдау курсы 
және жоғары оқу орнының компоненті аясында «Цифрлық білім беру 
ортасының педагогикалық дизайны» курсы өткізілді. 

Қорытынды кезеңде сабақ нәтижелерін бағалау кезінде студенттердің 
кәсіби құзыреттілігін қалыптастыруда МТ қолданудың құрылымдық-
мазмұндық моделіндегі негізгі өлшемдері негізге алынды. Атап айтсақ: 
МТ қолдануға қызығуы және қажетсінуі, кәсіби құзыреттілігін 
мобильді технологиялар арқылы қалыптастырудағы білім мазмұны, 
шығармашылық іс-әрекеттерінде МТ қолдану біліктіліктері мен 
дағдыларының қалыптасуы қарастырылған еді. Модельдегі өлшемдерге 
сай көрсеткіштерінің негізінде студенттердің кәсіби құзыреттілігінің 
қалыптасуының  үш деңгейі белгіленген (Кесте 2). 

Кесте 2 - Мобильді технологиялар арқылы кәсіби құзыреттілікті қалыптастыру 
деңгейлері

Деңгейлер Мазмұны %
Төмен деңгей МТ  түрлерін толық білмейді, оларды  қолдануда қиналады, өйткені 

білімі жеткіліксіз; білім алуда кәсіби іс-әрекетті қалыптастыруға аса 
мән бермейді, МТ-ға қызығушылығы, таным белсенділігі төмен, жаңа 
шешімді ойлап табуда, оны өз әрекетінде пайдалануда өз-өзіне сенімсіз, 
тек дайын үлгілермен жасауға бейім тұрады; мобильді қосымшалардың 
қажеттілігіне мән бермейді.

1–2

Орта деңгей МТ туралы біршама білімі бар, өзіндік талғамы бар, бірақ тұрақты 
емес, оларды қолдану барысында маңызын түсінеді, қажетілігін 
ішінара ұғынады, МТ-ға қызығушылығын, белсенділігін таныта алады, 
білім алуда мобильді қосымшаларды өз әрекетінде пайдаланады.

3

Жеткілікті 
деңгей

МТ-ның түрлері туралы білімі терең, оларды қолдану барысында 
маңызын жете түсінеді, қажеттілігін ұғынады, мобильді  
технологияларға қызығушылығы, танымдық белсенділігі жоғары, 
жоғары білікті мұғалім болуға талпынады, меңгерген білім, 
біліктіліктерін жаңа білім алуда тиімді пайдалана біледі, кәсіби 
қабілетін белсенділікпен дамытып отырады, мобильді қосымшаларды 
өз әрекетінде тиімді пайдаланады.     

4–5

2-кестедегі деңгейлерді басшылыққа ала отырып, біздер зерттеу нәти-
желерін диагностикалық талдау үшін В.С. Черепановтың эксперттік бағалау 
әдістемесінің негізінде 

ақпаратты талдау

 (хи-квадрат) өлшемі әдісін қолданып,  төмендегі 
формула бойынша өрнектейміз:

( )
= +

−



=

С

i ii

ii

OO
ONON

NN 1 21

2
1221

21

2 1  

 

 

 
 

 

МТ қолдануға 
қызығушылық

МТ 
бағдарламаларын 
қолдану шеберлігі

МТ бойынша іс-
әрекетті 

ұйымдастыру
МТ арқылы 

ақпаратты талдау

МТ қосымшаларын 
пайдалануды 

бағалау

   (1)

мұндағы N1- эксперименттік топтағы студенттер саны;
N2- бақылау тобындағы студенттер саны;
O1i– i-ші деңгейдегі қалыптасқан әрекеті бойынша эксперименттік топ 

студенттерінің саны; 
O2i - i-ші деңгейдегі қалыптасқан әрекеті бойынша бақылау тобы 

студенттерінің саны; 
C – деңгейлер саны (i). 
Осы негізде эксперимент жұмысының айқындау кезеңінің көрсеткіші 

есептелді (Кесте 3). Мысалы, студенттердің шығармашылық іс-әрекеттегі 
мотивациялық компонентінің даму динамикасының орташа көрсеткішін 
есептеп,  эксперименттік топтың орташа көрсеткіші – 1.73, ал, бақылау 
тобының орташа көрсеткіші – 1.72 болғанын анықтадық.

Кесте 3 – Эксперимент жұмысының айқындау кезеңінің көрсеткіші (% есебімен)
Компоненттер Топар Студ.

саны
Деңгейлері ОК НК    Х

төмен орта жеткілікті
студ. 
саны 

    % студ.
саны

%% студ.
саны 

    %

Мотивациялық ЭТ 52 23 44 20 38 9 17 1,73 1 0,05
БТ 55 25 46 20 36 10 18 1,72

Когнитивтік ЭТ 52 19 37 21 40 12 23 1,86 1,05 0,41
БТ 55 22 40 23 42 10 18 1,78

 Іс-әрекеттік ЭТ 52 19 37 22 42 11 21 1,84 1,06 0,52
БТ 55 23 42 23 42 9 16 1,74

Ғалымдардың пікірінше, болашақ биология мұғалімінің кәсіби құзіреттілігі, 
сондай-ақ танымдық, мотивациялық компоненттермен қатар, мәселелерді 
шешуге қажетті саналы құндылық үлгілерін қалыптастыруды талдай білу 
маңызды (Şule Elmalı, et al., 2022; Lavrentieva, et al., 2020; Khrolenko, et al., 
2022).

Педагогикалық эксперименттің айқындау кезеңіндегі  студенттердің кәсіби 
құзыреттілігінің мотивациялық, когнитивті және іс-әрекеттік  компоненттері 
төмендегідей айқындалды.  

Мотивациялық компонент бойынша:  
1) төмен деңгей  эксперименттік топта – 44 %, бақылау тобында – 46 %; 
2) орта деңгей эксперименттік топта – 38 %, бақылау тобында – 36 %;  
3) жеткілікті деңгей  эксперименттік топта – 17 %, бақылау тобында – 18 %.
Танымдық  компонент бойынша:  
1) төмен деңгей  эксперименттік топта – 37 %, бақылау тобында – 40 %; 
2) орта деңгей эксперименттік топта – 40 %, бақылау тобында – 42 %;  
3) жеткілікті деңгей  эксперименттік топта –23 %, бақылау тобында – 18 %.  
Іс-әрекеттік компонент бойынша:  
1) төмен деңгей  эксперименттік топта – 37 %, бақылау тобында – 42 %; 
2) орта деңгей эксперименттік топта – 42 %, бақылау тобында – 42 %;  
3) жеткілікті деңгей  эксперименттік топта – 21 %, бақылау тобында – 16 

% көрсетті.

Педагогикалық эксперимент жұмысы көрсетіп отырғандай мотивациялық, 
когнитивті және іс-әрекеттік компоненттерін анықтауда ЭТ және БТ нәтижелері 
арасында жеткілікті деңгей көрсеткіштерінде айтарлықтай айырмашылықтар 
болған жоқ. Педагогикалық эксперименттің қорытынды кезеңін талдай келе, 
болашақ биология мамандарының мобильді технологиялар туралы білімінің 
жеткіліксіздігі, оны жетілдіру мақсатында жүйелі жұмыстарды жүргізу 
қажеттілігі, соның ішінде МТ-ны пән сабақтарында жиі қолдану керектігі 
байқалды.

Қорытынды
Бұл зерттеуде болашақ биология мұғалімдерін дайындауда МТ пайдаланудың 

мәселелері зерттелді. Осы бағытта, биологиялық пәндерді оқытуда мобильді 
қосымшаларды қолданудың әдістемесі жасалды және ғылыми тұрғыдан 
негізделді. Болашақ биология мұғалімдерінің кәсіби құзіреттіліктерін 
қалыптастыруда МТ пайдаланудың тиімділігі эксперименттік тұрғыда 
дәлелденді. Зерттеудің теориялық құндылығы «мобильді технологиялар», 
«мобильді оқыту технологиялары» ұғымдарының ғылыми-әдістемелік тұрғыда 
нақтылануымен бағаланады. Жалпы, биологиялық пәндерді оқытуда мобильді 

қосымшаларды қолдану әдістемесіне талдау жасаудың маңыздылығы ғылыми 
тұрғыдан негізделді. 

Практикалық эксперимент кезінде болашақ биология мұғалімдерінің кәсіби 
құзіреттіліктерін қалыптастырудағы МТ-ның дидактикалық мүмкіндіктері 
анықталды және оларды пайдаланудың тиімділігіне талдау жасалды. ЖОО-да 
болашақ биология мұғалімдерін дайындауда МТ пайдаланудың мәселелері, 
биологиялық пәндерді оқытуда мобильді қосымшаларды қолданудың әдістемесі 
баяндалады. Болашақ биология мұғалімдерінің кәсіби құзіреттіліктерін 
қалыптастыруда МТ пайдалану тиімділігінің эксперименттік нәтижелері 
ұсынылды. Зерттеудің келешектегі перспективалары биология мұғалімдерінің 
кәсіби құзіреттіліктерін қалыптастыруда МТ пайдаланудың арнайы кешенін 
жасақтаудың қажеттілігін көрсетеді. Сонымен, болашақ биология мұғалімнің 
кәсіби құзыреттілігін дамытудың қарапайым, интерактивті, ыңғайлы және 
тиімді әдісі ретінде мобильді технологияларды ұсынуға болады (Almenayeva 
et al., 2024).

